
SHAH ALAM, 20 Julai 2023 – Forum Perkongsian Pengalaman Pelajar Universiti Muhammadiyah Yogyakarta (UMY) yang diadakan

pada 13 Julai 2023 di Auditorium, Bangunan Korea, Akademi Pengajian Bahasa (APB) memberi peluang kepada pelajar program

Ijazah Sarjana Muda Bahasa Gunaan (Kepujian) Bahasa Arab Komunikasi Profesional (LG242) untuk mendengar pengalaman dan

bertukar pendapat dengan pelajar dari Indonesia.

Program ini merupakan sebahagian daripada Latihan Industri yang sedang dijalani oleh tiga pelajar UMY, yang bermula pada 27 Jun

2023 dan akan berlangsung hingga 23 Julai 2023 di APB. Dalam program ini, para pelajar diharapkan memanfaatkan peluang ini untuk

mendapatkan pelbagai jenis maklumat dan memperluas pengetahuan mereka dalam konteks industri.

Forum Perkongsian Pengalaman Pelajar UMY dijadualkan bermula dari jam 2 petang hingga 5petang. Ia merupakan satu platform di

mana pelajar-pelajar dari UMY dapat berkongsi pengalaman mereka serta bertukar pendapat dengan pelajar-pelajar Akademi Pengajian

Bahasa.

